
 
 
 
 

ᑭᖑᓂᑦᑎᓐᓂ ᖃᓄᐃᓕᐅᕈᑕᐅᓯᒪᔪᑦ “ᓄᓇ ᓇᓗᓇᐃᒃᑯᑕᕐᒧᑦ” - 
ᓄᓇᕗᒻᒥ ᓴᓇᐅᒐᕐᓄᑦ ᓇᓗᓇᐃᒃᑯᑕᖅ 

 
 

ᓴᓇᔭᐅᕙᓪᓕᐊᓂᖓ ᓄᓇᕗᒻᒥ ᓴᓇᐅᒐᕐᓄᑦ ᒥᖅᓱᒐᕐᓄᓪᓗ ᓇᓗᓇᐃᒃᑯᑕᑦᓴᒧᑦ ᐊᑐᓕᖁᔨᔾᔪᑎᐅᓚᐅᖅᑐᖅ 
ᓄᓇᕗᑦ ᒐᕙᒪᒃᑯᑦ ᖃᓄᖅᑑᕈᑎᖓᓂ ᐱᕈᖅᓴᐃᓂᕐᒧᑦ ᓴᓇᐅᒐᕐᓂᒃ ᒥᖅᓱᒐᕐᓂᓪᓗ, “ᓴᓇᐅᒐᐃᑦ”, 
ᓴᖅᑭᖅᑕᐅᓚᐅᖅᓯᒪᔪᖅ ᔫᓂ 2007. ᑐᕌᒐᖓ ᓈᓴᐅᑖ 4 ᐊᑐᓕᖁᔨᔾᔪᑎᐅᓯᒪᔪᖅ ᐊᖏᓪᓕᒋᐊᖅᑕᐅᖁᓪᓗᒍ 
ᓂᐅᕐᕈᑎᖃᕐᕕᐅᕙᑦᑐᑦ ᓄᓇᕗᒻᒥ ᓴᓇᙳᐊᖅᑎᖏᓐᓄᑦ ᓄᓇᕐᔪᐊᒥ ᓇᓗᓇᐃᒃᑯᑕᒥᒃ ᐃᓕᓴᕆᔭᑦᓴᖃᕐᓗᑎᒃ. 
ᓴᖅᑭᖅᑕᐅᓚᐅᕐᓂᖓ ᓇᓗᓇᐃᒃᑯᑕᖅ ᓄᓇᕗᒻᒥ ᓴᓇᐅᒐᕐᓄᑦ ᒥᖅᓱᒐᕐᓄᓪᓗ ᓯᕗᓪᓕᖅᐹᖑᓪᓗᓂ 
ᐊᓪᓗᕆᐊᕈᑎᐅᔪᖅ ᓇᓗᓇᐃᖅᓯᓯᒪᓂᕐᒧᑦ ᐱᓪᓚᕆᓐᓂᒃ ᓄᓇᕗᒻᒥ ᓴᓇᐅᒐᕐᓂᒃ ᐃᓕᓴᕆᑦᓴᐅᑎᒋᒐᑦᓴᐅᓗᓂ 
ᓄᓇᕐᔪᐊᓕᒫᒥ. 
 
ᐱᓕᕆᐊᖑᒋᐊᓯᓚᐅᖅᑐᖅ ᓇᓗᓇᐃᒃᑯᑕᖅᑖᖅᑲᐅ ᒪᐃ 2008. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑐᓴᕆᐊᕐᕕᖃᓚᐅᖅᑐᑦ ᓴᓇᙳᐊᖅᑎᓂᒃ 12-ᓂ ᓄᓇᓕᓐᓂ ᓄᓇᕗᓕᒫᒥ. 200 ᐅᖓᑖᓃᑦᑐᑦ ᓴᓇᙳᐊᖅᑏᑦ 
ᓇᓗᓇᐃᖅᓯᖃᑕᐅᓚᐅᖅᑐᑦ ᑎᑎᖅᑐᒐᕐᒥᒃ ᑐᕌᖓᑦᓯᐊᕐᓂᖅᐹᒥᒃ ᓄᓇᕗᒻᒥ ᓴᓇᐅᒐᕐᓄᑦ ᒥᖅᓱᒐᕐᓄᓪᓗ. 
 
ᑐᓴᕆᐊᕐᕕᖃᓚᐅᖅᑐᑦ ᑐᕌᓐᑐᒥ, ᐹᔅᑕᓐᒥ ᕚᓐᑰᕙᒥᓗ ᓂᐅᕕᖅᑎᑦᓯᔨᒻᒪᕆᐅᕙᑦᑐᓂᒃ ᓄᓇᕗᒻᒥ ᓴᓇᐅᒐᕐᓂᒃ. 
ᖃᕆᓴᐅᔭᒃᑯᑦ ᐊᐱᖅᑯᑎᓂᒃ ᑭᒡᓕᓯᓂᐊᕈᑎᖃᓚᐅᖅᑐᑦ ᐃᓱᒪᖏᓐᓂᒃ ᓴᓇᙳᐊᒐᕐᓂᒃ ᓂᐅᕕᕐᕖᑦ, 
ᓂᐅᕕᖅᑎᑦᑎᔩᑦ ᐊᔭᐅᖅᑐᐃᒍᑎᖃᖅᐸᑦᑐᓂᓪᓗ ᓄᓇᕗᒻᒥ ᓴᓇᐅᒐᖏᓐᓂᒃ. ᑐᓴᕆᐊᕐᕕᖃᓚᐅᖅᑎᓪᓗᒋᑦ 
“ᓄᓇ ᑎᑎᖅᑐᒐᖅ” ᐊᖏᖅᑕᐅᓚᐅᖅᑐᖅ ᓇᓗᓇᐃᒃᑯᑕᐅᓂᐊᕐᓂᖓᓂᒃ ᓄᓇᕗᒻᒥ ᓴᓇᐅᒐᕐᓂᒃ ᒥᖅᓱᒐᕐᓂᓪᓗ 
ᔭᓐᓄᐊᓕ 2009-ᖑᑎᓪᓗᒍ. 
 
ᐅᖃᓕᒫᒐᕋᓛᑦ ᑐᑭᓯᒋᐊᕈᑏᑦ ᐊᑐᐃᓐᓇᐅᔪᑦ ᓇᓗᓇᐃᔭᐃᒍᑎᐅᓪᓗᑎᒃ ᓇᓗᓇᐃᒃᑯᑕᕐᒥᒃ. ᐅᕕᓂᕈᐃᑦ, 
ᑎᖅᑭᐊᓖᑦ ᓂᕈᒥᐊᒐᐃᓪᓗ ᓄᓇᕗᒻᒥ ᓇᓗᓇᐃᒃᑯᑕᓖᑦ ᑐᓂᐅᖅᑲᖅᑕᐅᓚᐅᖅᑐᑦ ᓄᓇᕗᒻᒥ 
ᓴᓇᐅᒐᓕᕆᓂᕐᒧᑦ ᓴᖅᑭᔮᖅᑎᑦᓯᔪᓂ. 100-ᑲᓴᐃᑦ ᓄᓇᕗᑦ ᓇᓗᓇᐃᒃᑯᑕᖏᑦ ᓂᐱᑎᒐᐃᑦ 50-ᓗ 
ᓇᓗᓇᐃᒃᑯᑕᐃᑦ ᓂᕕᖓᑖᑦ ᑐᓂᐅᖅᑲᖅᑕᐅᓚᐅᕐᒥᔪᑦ ᓴᓇᙳᐊᖅᑎᓄᑦ ᐅᐸᑦᓯᒪᔪᓄᑦ ᓴᖅᑭᔮᖅᑎᑦᓯᔪᓂ. 
 
ᐃᓄᐃᑦ ᓴᓇᙳᐊᖅᑏᑦ ᓄᓇᕗᒻᒥ ᓱᓕ ᐊᑐᖃᑦᑕᕐᓂᐊᖅᑐᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐃᒡᓗᕕᒐᙳᐊᖅ 
ᓇᓗᓇᐃᒃᑯᑕᖓ ᐊᑕᖃᓯᐅᑎᖃᑦᑕᕐᓗᓂ ᓄᓇᕗᒻᒥ ᓇᓗᓇᐃᒃᑯᑕᖓᓄᑦ. ᐃᒡᓗᕕᒐᙳᐊᖅ ᓇᓗᓇᐃᒃᑯᑕ 
ᓇᓗᓇᐃᖅᓯᒍᑎᐅᕙᑦᑐᖅ ᓴᓇᐅᒐᒥᓂᕐᓂᒃ ᐱᓪᓚᕆᐅᒋᐊᖏᑦ ᑲᓇᑕᒥᐅᑦ ᐃᓄᐃᑦ ᓴᓇᐅᒐᖓ. 

